
Қазақтың арда ұлдары

“ТАРИХ.ТҰЛҒА.УАҚЫТ”. ОСЫНДАЙ АТАУДЫ ИЕЛЕНГЕН КӨРМЕ ҒАБИТ МҮСІРЕПОВ АТЫНДАҒЫ ОБЛЫСТЫҚ БАЛАЛАР МЕН ЖАСӨСПІРІМДЕР КІТАПХАНАСЫНДА АШЫЛДЫ.
Сөрелерге қаз-қатар тізілген туындылар арқылы заңғар жазушы Мұхтар Әуезовтің шығармашылығымен, ғибратты ғумыр жолымен танысуға болады. Ұлттық және шетел әдебиеті бөлімінің жетекшісі Айнагүл Секренованың сөзінше, келушілердің көбі қаламгердің “Абай жолы" эпопеясын қызыға оқиды.
- Мухтар Әуезов дегенде бірден “Абай жолы" эпопеясы ойымызға оралады. Осы туынды арқылы қаламгер қазақ елін және Абайдың атын әлемге танытты. Бул еңбек 1931 жылдан бастап, 1954 жылға дейін жазылды. “Абай жолы" әлемнің 40 тіліне аударылған,-дейді ол.
Ал жасөспірімдердің оқу залында Ахмет Байтурсынұлының 150 жылдығына орай ұйымдастырылған көрме “Қайғылы тағдырлар беттерінен" деп аталды. Қазақ әдебиті мен ғылымының дамуына зор үлес қосқан алаш ардақтысының өмір жолы тақтайдай тегіс бол- маған.
- Қазақтың ардақты перзентінің алғашқы кітабы - “Маса". Бұл туындыны ол Семейде абақтыда отырған кезде жазды. 1919 жылы жарық көрген, - дейді кітапхана қызметкері Құралай Базарбекова.
Балалар кітапханасындағы қос көрме жыл соңына дейін жалғасады. Оны кез келген оқырман келіп тамашалай алады.

